
Hyrje

Pandemia globale e shkaktuar nga COVID-19,
ka prekur pothuajse ¢do vend té botés. Tani,
mé shumé se dy vjet qé nga paraqitja e ras-
teve t€ para té infektuar me COVID- 19,
dhe ndérmarrjes sé masave respektive mbro-
jtése kundér COVID-19, bota ende vazhdon
té vuajé reprezaljet e izolimit né pothuajse
térésiné e aspekteve jetésore té secilit. Pa har-
ruar miliona jetéra té shuara, lirité e kufizuara,
ngecjet né térésin€ e veprimtarisé njerézore,
efektet negative vazhdojné té na sfidojné
edhe sot. Pasojat e véshtirésive té shkaktuara
nga pandemia, e qé kishte rrénjét né kuadér
té shéndetésisé, kané gérryer né prosperitetin
ckonomik né suaza globale, duke afektuar pa
dallim té gjithé. Pérballja me impaktet neg-
ative t€ shteteve dhe popullatave pérkatese,
shtyu qeverité té ndérmarrin aksione konk-
rete pér té rikuperuar ekonomité pérmes in-
jektimeve té resurseve financiare. Dhe ndérsa,
vende me ekonomi té fugishme arrijné té pér-
ballojné mé me lehtési véshtirésité financiare
té qytetaréve té tyre, vende tjera me buxhete
mé té vogla, mundohen té sfidojné situatat e
véshtira ekonomike me mjetet g€ kané né dis-
pozicion.

Masat e ndérmarra pér t€ sfiduar démtimet
e pésuara nga COVID-19 né ekonomité pér-
katése, pavarésisht madhésisé ekonomike,
revolvojné né masa lehtésuese pérmes ndér-
marrjes sé veprimeve té natyres fiskale, mon-
etare dhe makrofinanciare, intervenimeve
né kurse kémbimi dhe bilanc té pagesave.
Republika e Kosovés, nuk béné ndonjé pér-
jashtim nga té tjerét pér sa 1 pérket démeve
té shkaktuara nga COVID-19, pas-efektet
e saj, dhe masat e ndérmarra pér té zbutur
véshtirésité e shkaktuara né ekonominé e saj.

Masat e ndérmarra né fillesat e pandemisé
ishin ad-hoc dhe né formé té pagesave direk-
te (para), subvencionim pagash, etj, pér t'u
konkretizuar né masa mé komplekse dhe qé
kérkonin ndérhyrje né ndryshim-plotésim té
ligjieve ekzistuese té Republikés sé¢ Kosovés.
Ligji pér rimék[mbjen ekonomike u mirat-
ua me 7 dhjetor 2020, dhe kishte pér qéllim
plotésimin dhe ndryshimin e ligjeve tjera pér
t€¢ akomoduar pér njé séré ndérhyrjesh, mé
tipike ajo e térheqjeve té mjeteve financiare
nga Trusti Pensional.

N¢é gershor té vitit 2021, Qeveria prezanton
Pakon e Ringjalljes Ekonomike,” pérbéré nga
5 masa té pérgendruara kryesisht né veprime
t€ natyrés ekonomike dhe sociale. Tani, gati
njé vit pas inicimit té Pakos sé Ringjalljes
Ekonomike, jané vérejtur indikacionet e para
té efektit té tyre. Ky studim do té béjé pérp-
jekje té nxjerré né pah impaktin e kétyre ma-
save né ekonominé kosovare, pér aq sa mund
té evidentohen nga té dhénat e qasshme pér
publikun. Poashtu studimi, do té komentojé
edhe masat pas Pakos sé Ringjalljes, si¢ éshté
rasti 1 shpérndarjes sé Euro 100 milioné, me
njé kritike mbi efektet e saj né ekonomi.

Pra, pérgjigjet ndaj véshtirésivé ekonomike té
shkaktuara nga COVID-19, kérkojné adres-
ime adekuate ekonomike, pérmes inputeve né
ekonomi té natyrés financiare. Pa marré para-
sysh nése injekcionet financiare nga qeveria
né ekonomi jané ad-hoc, apo té natyrave tjera,
éshté shumé e réndésishme qé ato té rezulto-
jné né katalist ekonomik me efekte rimékém-
bése népér té gjitha poret e shoqgérisé. Kjo né
ményré qé shoqgéria joné, té stimulohet pér
njé rimékémbje té drejté dhe té shpejté.

Metodologjia

Metodologjia pér hartimin e kétij punimi
éshté kryesisht e natyrés kuantitative. Fillim-
isht, éshté béré njé analizé e detajuar e ma-
save t€ Pakos sé Ringjalljes Ekonomike, pér té
identifikuar fushat té cilat pakoja ka adresuar.
Mbrenda fushave té identifikuara, éshté béré
pérpjekje pér té alokuar indikatoré ekono-
miké dhe indikatoré té tjeré kuantifikues, pér
t€ matur efektet e masave. Sukseset dhe/apo
déshtimet pér té avancuar fushat e targetura
nga masat, jané matur duke krahasuar ind-
ikatorét e pérzgjedhur, nga njé periudhé né
tjetrén, kryesisht duke identifikuar vlerat e
indikatoréve pérkatés para prezantimit té Pa-
kos sé Ringjalljes Ekonomike e deri né maj
2022. Meqé té dhénat né lidhje me vlerat e in-
dikatoréve matés nga njé periudhé né tjetrén,
kané gené té pamundura té gjenden pér shkak
t€ mungesés sé¢ grumbullimit sistematik té té
dhénave nga institucionet pérkatése, periud-
hat pjesé té késaj analize, ndonj€here jané mé
t€ shkurtra se sa studimi do té deshironte.

Né pérgjithési periudhat e analizés fillojné
rreth kohés sé prezantimit té masave an-
ti-covid, dhe si daté pérfundimtare kané
tremujorin e paré té vitit 2022, Té dhénat
rreth indikatoréve jané gjetur pérmes kérki-
meve né internet e sidomos nga shpalosja e
té dhénave statistikore nga Agjencia e Statis-
tikave té Kosovés (ASK). Shpeshheré, té
dhénat pér vlerat e indikatoréve ndryshojné
nga njé burim né tjetrin, prandaj pér qéllim
té kétij studimi, indikatorét bazé jané marré
nga burime pérgjegjése pér grumbullim té
té dhénave si ASK, BQK, ARBK, ministrité
pérkatése etj. Studimi gjithashtu ka béré pérp-
jekje té hulumtojé karakteristikat e pakove
ekonomike-sociale té ndérmarra nga vendet
e tjera, sidomos nga vendet europiane, pér té
konkluduar nése Pakoja e Ringjalljes Ekono-
mike, ka ndjekur logjikén e vendeve evropi-
ane, e sidomos vendeve anétare t€ BE-sé me
mendési té avancuara shtetérore.



Karakteristikat e intervenimeve
Ekonomike Anti-Pandemi

Pandemia e shkaktuar nga COVID-19 u shpérfaq befas, u shpérnda anékénd globit me shpe-
jtési, ndérsa barté me vete shumé té panjohura. Komponenta e panjohur e COVID-19 sfidoi
vecanérisht fushén e shéndetésisé, dhe si masé e paré standarde pér t'u mbrojtur nga rreziget
vdekje-prurése t&¢ COVID-19, rezultoi izolimi social. Izolimi, né ményré indirekte, nénkuptonte
edhe ndalim ndérveprimi mes njerézve, pérfshiré kétu pushim té aktiviteteve ekonomike. Kom-
plikimet ekonomike qé po impononte pandemia ishin té jashtézakonshme, prandaj edhe masat
e ndérmarra anekénd botés, pér t€ lehtésuar véshtirésité e shuméfishta qé rezultuan, ishin té
pérmasave t€ jashtézakonshme. N¢é anén tjetér, masat mbrojtése ishin pak a shumé té sé njejtés
natyre, por me intenzitet € varionte nga shteti né shtet.

Masat fiskale si zvogélimi 1 TVSH, shtyrja e afateve té deklarimeve tatimore, ishin ndér mé tip-
iket né kuadér té késaj kategorie. Masat monetare dhe makrofinanciare varionin né masa si inkura-
jimi 1 huadhénjes bankare ndaj bizneseve dhe individéve, shtyrja e afateve té kthimit té kredive,
zvogélimi 1 ratés s€ interest etj. Masa e treté, pérbénte ndérhyrje né kurse kémbimi dhe bilanc té
pagesave dhe ishin shumé mé té rralla, ndérsa shumé vende nuk 1 kishin aplikuar fare.

Republika e Kosovés gjithashtu ndérmorri masa té ngjashme si pérgjigje ndaj véshtirésive qé
vendi po pérballej. Sipas Fondit Monetar Ndérkombetar (FND)2, né Republikén e Kosovés, ma-
sat fiskale u realizuan né formé té€ shpérblimeve né formé té pagave pér punonjésit e shéndeté-
sis€ dhe sigurisé pér orét jashté orarit dhe rrezikut té shtuar, transfertat sociale dhe subvencionet
pér familjet né nevojé, mbéshtetje pér firmat né formén e pagés, subvencione dhe qasje mé té
lehté né huamarrje, térhegje té€ hershme deri né 10 pérqind nga llogarité e pensioneve etj. Sipas té
njéjtit burim, Banka Qéndrore e Kosovés (BQK) sé bashku me Shoqatén e Bankave té Kosovés
vendosén té lejojné bankat qé t€ pezullojné pagesat e késteve té kredive pér biznese dhe individé
pér tre muaj, si njé ndér masat mé evidente monetare dhe makro-financiare. Né ndérkohé, asnjé
masé nuk ishte ndérmarre né kurse kémbimi (pér shkak té euroizimit) dhe poashtu nuk kishte

aplikuar masa kufizimesh apo kontrollesh té bilancit té pagesaves.

Sa i pérket vlerave financiare t€ injektuara dhe/apo té planifikuara pér injektim né paketa té
rimékémbjeve ekonomike, ato variojné nga vendi né vend. Njé matje nga European Chamber
Oda Europianes, té vlerave financiare té injektuara né paketa té rimékémbijes nga 46 vende eu-
ropiane, si % e Bruto Produktit Vendor (BPV) té vitit 2019, tabeles sé klasifikimit i priné Italia,
e pércjellur nga Gjermania e Hungaria. Italia kishte pérgatitur njé pako té rimékémbjes né vleré
mbi 45% té BPV-sé 2019, pércjellé nga Gjermania me afér 30% dhe Hungaria me rreth 28%.
Republika e Kosovés, shénon lart né kété tabelé, gjegjésisht zé vendin e 9-té pér nga vlera qé
kishte planifikuar pér té injektuar né pakot e rimékémbijes, afér 20% té BPV-sé 2019, njé vleré
e dinjitetshme marre parasysh véshtirésité ekonomike qé ishin evidente edhe para pandemisé.

% https://www.imf.org/en/Topics/imf-and-covid19/Policy-Responses-to-COVID-19, Policy Reponses to COVID-19, qasur me 24 Prill 2022
? Ibid, Policy Responses to Covid-19, gasur me 24 Prill 2022
* https://www.eucham.info/recovery-packages, Covid 19 Economy Recovery Packages Comparison, qasur me 24 prill, 2022




ECONOMIC RECOVERY PACKAGES VALUE AS% OF 2019 GDP

Figura 1. Vlera e Paketave té¢ Rimékembjes Ekonomike si % e BPV né vitin 2019.
Burimi: European Chamber



Pakoja e Ringjalljes Ekonomike né Republikén e Kosovés

Pakoja e Ringjalljes Ekonomike iniciuar nga Qeveria e Republikés sé¢ Kosovés, né thelb éshté e
ngjashme me pako ekonomike té vendeve té ndryshme té botés dhe atyre evropiane. Né fakt, Re-
publika e Kosovés, pavarésisht ekonomisé sé€ saj té dobét, kishte prezantuar njé pako té€ miré-fi-
nancuar, bazuar ne vlerat e zotuara. Republika e Kosovés, si¢ éshté prezantuar né figurén 1,
mban vendin e nénté né mesin e 46 vendeve evropiane, pér nga vlera e pakos sé rimékémbjes
ckonomike si pérgindje e BPV té vitit 2019. Né gershor 2021, ecuria e mbéshtetjes ekonomike
dhe sociale vazhdon né trajtén e Pakos sé Ringjalljes Ekonomike dhe né vleré € 420 milioné, dhe
e strukturuar népérmjet pesé masave qé pér synim kané pérmirésimin e gjendjes ekonomike dhe
sociale. Republika e Kosovés pra, ka prezantuar masa té€ ndryshme né té gjitha fushat ekonomike
né t€ njejtén frymé me vende té tjera, madje duke hedhur edhe njé hap mé tej, kur bie fjala pér
vlerat e zotuara. Kjo frymé pozitive e Qeverisé sé Republikés sé Kosovés, né qasjen e saj pér té

trajtuar véshtirésité e COVID-19 né ekonominé kosovare, éshté evidente edhe né veté masat e
prezantuara né Pakon e Ringjalljes Ekonomike té gershorit 2021.




Vlerésimi i masave nga Pakoja e
Ringjalljes Ekonomike- Népérmjet
indikatoreve pérkatés

Pakoja e Ringjalljes Ekonomike, e financuar nga buxheti i Republikés sé Kosovés né vleré (€ 190
mil), dhe financim nga huamarrja (€ 230 mil) pérfshire Bono Thesari pér Diasporen, gjithsej €
420 milioné, synon ringjalljen ekonomike pérmes ndérmarrijes sé 5 masave:

Masa 1. - Mbéshtetja e Punésimit - 50 milioné EUR

Me kété masé Qeveria synon krijimin e vendeve té reja té punés, kryesisht duke mbéshtetur né
ményré té drejtpérdrejté punékérkuesit. Mbéshtetja vien né formé té veprimeve si vijim:
1. Rikthimi né puné i atyre q¢ kané humbur vendin e punés gjaté pandemisé, duke subven-
cionuar paga né vleré € 170 né muaj, pér njé periudhé tremujore.
2. Mbéshtetja pér té punésuarit e formalizuar, duke u paguar kontributet pensionale né vleré
prej 10% té pagés deri né 12 muaj me radhé
3. Mbéshtetja e punésimit té grave, duke subvencionuar 50% té pages pér ¢do grua té puné-
suar pér njé periudhé tremujore
4. Skema e punésimit t€ garantuar pér té rinjté, e q€ secilit té 1 t€ moshés 18-24 vijecar i ga-
ranton punén e paré, pérmes subvencionimit nga shteti né nivelin e pagés minimale
5. Trajnimi dhe punésimi né TI, duke ofruar kurse e trajnime ne fushén e TI e mé pastaj
mbéshtetje pér punesim
0. Mbéshtetja e punésimit té personave me nevoja té vecanta, duke subvencionuar 50% té
pagés, deri né maksimum € 150 né muaj, pér 6 muajt e paré
7. Skema e granteve pér zanatet, me qéllim vetépunésimin e atyre q€ jané té gatshém té
mésojné aftési té reja, pér té cilat do té gertifikohen. Vlera e kétyre granteve ofrohet né
shumén deri né 3,000 euro, me destinim blerjen e pajsijeve dhe themelimin e biznesit.
Nénmasat qartazi nxjerrin né pah, se subvencionimi i pagave, subvencionimi i kontributeve
pensionale, subvencionimi i trajnimeve dhe dhurimi i granteve pérbejne mekanizmat kryesor
pér arritjen e synimit t€ masés sé par. Sa 1 pérket gjithpérfshirjes, kjo masé éshté e drejtuar miré
pér té targetuar té gjitha moshat, gjinité, dhe vecanérisht fakti qé nuk 1é anash mbéshtetjen e
punésimit té personave me nevoja té veganta. Pér té qené politikisht korrekt, masa e paré do té
duhej sé paku té theksonte qé kéto masa do té targetojné téré shoqériné kosovare, pérfshire kétu
minoritetet.
Republika e Kosovés qé nga paslufta pérballet mé veshtirési ekonomike qé pér rrjedhojé kishin
shkallé té larté té€ papunesisé. Pandemia mé tutje amplifikoi papunésiné, andaj éshté e gélluar qé
kjo masa e drejtuar n zbutje t€ papunésisé t’i prije listés sé synimeve. Sipas té dhénave té Agjen-

cisé Kosovare t€ Statistikave (ASK), shkalla e papunésisé né TM1 2020 ishte 25.9%. Né TM4

2020 péson rritje né 27%, pér té réné sérish né 25.8% né TM1 2021.5

Nuk ka té dhéna pér periudhat pas TM1 2021, sidoqofté éshté e qarté se pandemia né fillesat
e saj shkakton njé rritje té€ papunésisé prej pak mé shumé se 1% nga TM1 2020 né TM4 2020,
pér t'u rikthyer né gjendjen paraprake gjaté TM1 2021, gjegjésisht n 25.8%. Pa marré parasysh
kété rikthim, nevojiten t€ dhéna pr shkallén e papunésisé pérgjaté vitit 2021 dhe tremujorin
e paré té vitit 2022, pér té béré njé vlerésim adekuat nése ka pasur pérmirésim né punésim si
rezultat 1 késaj mase. Sipas t€ dhénave né Pakon e Rimékembjes Ekonomike, qé 1 parapriné Pa-
kos sé Ringjalljes, 12323 punémarrés té rinj jané shtuar (formalizuar) né kontingjentin e fuqisé
punétore pas fillimit t€ masave kufizuesee. Kjo masé sigurisht qé ka pasur sukses, sepse ka shtyer
punédhénésit té formalizojné kontratat me punémarrés, me qéllim pérfitimin nga skemat pér
subvencionim té pagave.

Né ndérkohé, masa e paré nga Pakoja e Ringjalljes, mund té konsiderohet si vazhdimési e mbésht-
jetjes s€ punonjésve té formalizuar, ndérsa sipas njé publikimi nga Lévizja Vetévendosje, partia
né pushtet, deri mé sot nga kjo masé kané pérfituar 4066 punonjés té formalizuar. Do té ishte
shumé relevante pér studim, sikur t€ mund té identifikohej arsyeja pérse vazhdojné té pérfitojne
4066 punonjés té formalizuar, kundrejt 12323 gé ishin formalizuar paraprakisht.

Poashtu sipas Vetévendosje, jané gjithsejt 1013 pérfitues nga rikthimi né puné pas humbjes sé
vendit t€ punés gjaté pandemisé, 4822 gra t€ punésuara dhe 957 pérfitues nga trajnimi dhe puné-
simi né TI. Pa paragjykim ndaj saktésisé té t&¢ dhénave né fjalé, mund té konsiderohet qé masa
né fjalé ka prodhuar efektet e saja pozitive. Sidoqofté, do té nevojitej njé periudhé mé e gjaté pér
t'u analizuar, pér té paré treésiné e efektit t masesé. L.éné anash té arriturat e proklamuara nga
Vetévendosje, studimi nuk ka arritur té gjejé ndonjé veprim né kuadér té skemave té punésimit
pér personat me nevoja t€ vecanta dhe skemat e granteve pér zanatet.

Né lidhje me nénmasen 6, mbéshtetja e personave me aftési té kufizuara, Ministria e Financave
dhe Transfereve ka bér thirrje té€ hapur pér bashképunim me OJQ-té té cilat fushéveprimtariné
e tyre e kanét€ lidhur me personat me aftési t€ vecanta sipas Vendimit Nr.19/20227 | t€ datés 24
mars 2022. Meqé éshté njé vendim i ndérmarré sé voni, mungojné té dhena pér mbarévajtjen e

késaj nenmase.




Masa 2. — Ringjallja e Ekonomisé dhe Prodhimit — 108 milioné
EUR

Masa e dyté e Pakos sé Ringjalljes Ekonomike konsiston né veprime me qéllim pérmirésimin e
strukturés s€ pérbérjes s¢ PBB-sé pérmes favorizimit té sektoréve té caktuar ekonomiké, sido-
mos prodhimin dhe pérmirésimin e bilancit tregtar té vendit.

Komponenta e paré (masa 2.1) dhe e dyté (masa 2.2) e masés sé dyté, “subvencionimi i kredive
investive” dedikohen pér t€ motivuar investimet e teja dhe/ apo zgjerimin e kapaciteteve té
bizneseve ekzistuese dhe qé né ményré specifike synon té lehtésoj biznes-bérjen nga ana e grave.
Poashtu, synojné té veprojné si spirancé pér bizneset t€ cilat kané probleme me likuiditet, duke
ju siguruar lehtésim té kredi-marrjes pérmes subvencionimit té kredive né vleré prej 10% té
kryegjésé.

Kjo masé funksionale ka béré njé ndryshim pozitiv, duke mundésuar lehtésim té kreditimit bi-
znesor. Sipas t€ dhénave né uebsajt t€ Fondit Kosovar pér Garanci Kreditore (FKGK)° , deri
mé 31 dhjetor 2021, jané garantuar gjithsejt 2,015 kredi né vleré Euro 105.6 mil. Garancioni pér
kéto kredi arrin vlerén Euro 75 milioné. Dritarja e Grave né Biznes, konfirmon qé graté kané
perfituar 269 kredi né vleré Euro 11.7 milioné.

Kjo masé duket té keté pasur efekt, marré parasysh kérkesén e realizuar pér kreditim pér té gjithé

bizneset, por né vecanti bie né sy edhe interesi pér huamarrje nga graté. Se masa ka pasur efekt,

¢shté béré njé hulumtim pér té€ vlerésuar nése éshté rritur numri i bizneseve me pronare gra.

Eshté gjetur se:

¢ Pérgjaté vitit 2020, femrat zotonin 28.8% té bizneseve individuale, dhe né 18% té bizneseve
temrat kané pronesi né forme ortakérie apo aksionareje.

* DPérgjaté vitit 2021, femrat zotojné 32.9 % té bizneseve individuale, dhe né 20% té bizneseve,
femrat kané pronési né formé ortakerie apo aksionareje," njé rritje prej 4.9% dhe 2% respek-
tivisht né krahasim me vitin 2020.

Kéto té dhéna mund té pérbéjné evidencé qé masat e kreditimit té bizneseve kané pasur efekt
né fuqizimin e gruas né ndérmarrési. Poashtu, veté fakti qé deri né fund té vitit 2021 jané lejuar
gjithsej 2015 kredi pérmes lehtésimeve subvencionuese, fleté mjaftueshém pér suksesin e nismés.
Ajo cfaré éshté véshtiré pér té gjetur né kété piké kohore, éshté efekti specifik 1 késaj mase né
ckonominé e Kosovés, si psh: sa nga kéto biznese jané duke operuar me sukses, sa nga kéto bi-
znese jané zgjeruar dhe né ¢faré mase, sa kané shpétuar nga falimentimi etj.

Komponenta e dyté pérbéhet nga synimet si né vijim:

1. Investime né TI dhe Inovacion — Sipas deklaratés sé Innovation & Training Park Prizren

8 http% //mfrks -gov. net/de%k/lnc/medla/D3A6FA8F 6A6A 42AA- AO90 52062568DC47.pdf, faqe 5, qasur me 29 Prill 2022
: 2 S R qasur me 17 prill 2020

s: . A c - -4B°- -E 042EB.pdf, qasur me 19 Prill 2020

" https://arbk rl« oov.net dc%k inc m(dm 7AB9(‘2AO 9(3( 483F- 95()1\ 4714(‘()2()PBZ3 pdf, qasur me 19 prill 2020

(I'TP),> me daté 14 prill 2021, ishin mirépritur bizneset e para né Parkun e Inovacionit dhe
Trajnimeve né Prizren. Kjo ngjatje, me synime té ngjashme me ato té késaj mase, duket té
jeté trupézuar mé voné mbrenda késaj mase té Pakos sé Ringjalljes Ekonomike. Q¢ nga koha
e késaj ngjarjeje, nuk ka ndonjé t€ dhéné pér aktivitetet té drejtuara né jetésimin e késaj kom-
ponente.

2. Mbéshtetja e Eksportit — Sipas ASK,= eksporti i mallrave né muajin dhjetor 2021 kishte

vlerén 65 milioné Euro, ndérsa importi 460 milioné Euro, qé éshté njé rritje prej 39.3% pér
eksport dhe 29.3% pér import, duke krahasuar me periudhén e njéjté té vitit 2020.
Rritja e eksportit, né kété periudhé lehtésisht mund ti dedikohet fytérave té ngushté né pro
cesin e liferimit té€ mallrave, pér shkak té kérkesés sé pérnjehershme pér malléra pas lehtésimit
té masave t€ pandemisé. Prandaj, €shté e véshtiré t'i alokohet kredi késaj komponente si me-
kanizém i rritjes sé eksportit, sé paku jo né kété moment. Njé pasqyré mé e qarté do t€ mund
té prezantohej dhe té analizohej né njé piké kohore té mévonshme. Ky argument, gjené prehé
edhe né faktin qé krahas eksportit, éshté rritur edhe importi.

3. Ringjallja e fshatit pérmes bujqésisé dhe agro-turizmit — komponenté e miratuar né fund té
dhjetorit 2021, nuk ka prodhuar ende ndonjé efekt evident pér géllime t€ kétij studimi.

4. Rikuperimi i hotelerisé dhe bizneseve té mbyllura — vazhdon té aplikohet edhe né kété pako,
por me njé theks mé té€ zbehur krahasuar me pakot paraprake. Sektori HORECA ishte trajtu-
ar me masat paraprake, andaj kjo mund t€ jeté arsyeja pér kété theks mé té zbehur. Kjo kom-
ponenté, synon mbrotjen e sektoréve t€ démtuar mbiproporcionalisht, dhe né kété kontekst
1 pérkushtohet masave mbrojtése vecanérisht té€ hotelerisé, veprimtaria e té cilave éshté afek-
tuar pér shkak té masave izoluese. Meqé nuk ka té dhéna té strukturuara né lidhje me mbyllje
dhe/apo falimentime té bizneseve t€ hotelerisé, éshté béré njé tentativé pér konkluzione té
péraférta né lidhje me parandalimin, duke u bazuar né numrin e pérgjithshém té bizneseve
té reja dhe té ri-regjistruara. Né kété kontekst sipas ASK, ka pasur 1018 biznese té reja dhe
té riregjistruara gjaté vitit 2020, ndérsa 1200 biznese té reja dhe té riregjistruara gjaté vitit
2021.s Pra, bizneset e reja vazhdojné té hapen né proporcione normale qé éshté njé indika-
cion i mbarévajtjes s€ bizneseve. ASK nuk grumbullon té dhéna pér numrin e bizneseve té
mbyllura sipas veprimtarive.

Sipas té dhénave té grumbulluara dhe té analizuara, kjo masé, ndér mé té€ kushtueshmet mes
masave té Pakos sé Ringjalljes Ekonomike, evidenton t€ arritura sidomos né fushén e pérkrahjes
s¢ huamarrjes nga bizneset, me theks té vecante tek bizneset me pronare femra.

px mblc tqblc\’ iew La\ outl qasur me 8 Pnll 2022
15 https: S .
px/table tqblc\’ iew La\ outl/, qasur me 18 Prlll 2022

Masa 3. — Mbéshtetja pér familjen — 50 milioné EUR

Masa e treté né esencé éshté masé e asistencés sociale, me synim mbéshtetjen e familjeve pjesé
e shtresave mé té cenueshme té shoqérisé si¢ jané familjet né asistencé sociale, té pensionuarit,
familjet q¢ kishin humbur kryefamiljarin nga COVID-19, graté lehona té papuna dhe familjet
me véshtirési kreditore. Poashtu, kjo masé synon edhe reformimin e Skemés Sociale pér té ako-
moduar gjithpérfshirjen.

Kjo masé€, nga aspekti social natyrisht se do keté efekt né ngritjen e miréqenies sociale té grupeve
té targetuara, sidoqofté mbulueshméria e saj éshté e pérkohshme dhe jo gjithpérfshirése.

1. Mbéshtetja pér familjet q¢ kané humbur kryefamiljarin, sado e gélluar, éshté e mangét sepse
véshtirésité e familjeve té cilat jane prekur nga humbja e anétaréve té familjes nga COVID-19,
nénkupton véshtirési financiare pa marré parasysh rolin né organizimin familjar, té anétarit
té humbur. Infektimi nga COVID-19, fillimisht nénkuptonte véshtirési financiare pér té mb-
uluar shpenzimet e trajtimit. Pér familjet qé€ u prekén nga morti, véshtirésité financiare shto-
heshin shuméfish, qofté nga shpenzimet e pércjelljes sé tyre né boten e amshuar, poashtu
edhe nga humbja e té hyrave té cilat siguroheshin nga anétari né fjalé. Pra, kjo masé éshté e
mangét né gjithpérfshirje, duke anashkaluar familjet ¢ humbén jo-kryefamiljarét. Duke qené
njé masé e njéhereshme, nuk siguron géndrueshméri. Vazhdimésia e mbéshtetjes pérmes
késaj mase do té duhej té vinte né formé té ndihmés né trajnim e punésim pér trashégimtarét
e kryefamiljaréve t€ humbur, ndérsa do té duhej té ishte e qasshme pér té gjithé familjet qé
humbén t€ dashurit e tyre. Sipas Lévizjes VV, ka 2901 pérfitues nga kjo skemé.

2. Mbéshtetja e pensionistéve dhe familjeve né asistencé sociale, poashtu pérben njé masé té
pérkohshme dhe nuk ofron zgjidhje afatgjate. Sipas Statistikave té Miréqenies Sociale janar-
shkurt 2022, nga skema e ndihmés sociale kané pérfituar 25811 familje me gjithsej 102333
anétaré. Né ndérkohe ka rreth 165 mijé pérfitues té pensioneve. Kéta numra paragesin njé
pjesé té€ konsiderueshme té popullatés sé Republikés sé¢ Kosovés, dhe nevoja pér mbéshtetje
té géndrueshme €shté mése e domosdoshme. Derisa kjo asistencé ofron njé lehtésim té pér-
kohshém, indeksimi i ndihmés sociale dhe pensioneve té moshés, do té ofronte njé zgjidhje
mé afatgjate. N€ anén tjetér, masa tjera té drejtuara né nxjerrjen e individéve nga skema so-
ciale né tregun e punés, do té kishin ndikim mé té miré né miréqenien sociale. Norma vjetore
e inflacionit né muajin janar 2022 krahasuar me muajin janar 2021 ishte 7.1%, i shtyré né
pérmasa té konsiderueshme nga shtrenjtimet pér néngrupet e COICOP-it: buké dhe drithéra
(14.9%); mish (7.6%); qumésht, djathé dhe vezé (9.0%); vajra dhe yndyra ushqimore (33.7%);
perime (11.7%)7etj. Duke qené se kéto produkte pérbéjné pjesén mé t€ madhe té dietés dhe
pérditshmérisé sé shoqérisé kosovare, dhe shto kétu edhe rritjen e ¢mimit t€ energjisé elek-
trike, kjo nénkupton se pesha e inflacionit éshté mé intensive né kéto produkte bazé, dhe

nénkupton inflacion mé té larté né pérditshmériné e kétyre dy segmenteve té cilat doemos




shpenzojné pothuajse té gjitha t€ hyrat né sigurimin e kétyre artikujve bazé. Sipas Lévizjes VV,
jané 25681 pérfitues nga mbéshtetja pér familjet me asistencé sociale dhe 282996 pérfitues
nga mbéshtetja pér pensionet. Pér qartési, nga kjo pjesé e paketés kané pérfituar té gjithé
pensionistét, pérfshiré té gjitha skemat pensionale.

3. Reforma e Skemés Sociale pérmes sé cilés synohet gjithpérfshirja, si dhe té promovohet
aktivizimi i pérfituesve té ndihmés sociale né tregun e punés, “duket se ka mbetur peng i
miratimit t€ njé kredie ndérkombétare, né vleré prej 47 milioné eurosh”. Pa paragjykuar rre-
thanat q¢ dérguan né kété bllokim, fondet e zotuara pér kété nénmasé, jané siguruar nga njé
kredi miratuar Republikés s¢ Kosovés nga Asociacioni Ndérkombétar pér Zhvillim (IDA),
qé éshté pjesé e Bankés Botérore. Implementimi i késaj nénmase do t€ mund té siguronte
gjithpérfshirje, duke mos pérjashtuar asnjé familje né nevoje dhe do té€ mundésonte nxjerrjen
e individeve nga skema sociale né tregun e punés.

4. Kupon ushqgimi pér familjet né nevojé, si njé nénmasé qé targeton pjesén mé té afektuar té
shoqérisé, éshté njé masé e duhur né kété periudhé té véshtirésimit t€ métutjeshém té situatés
ekonomike té shoqgéruar me hiperinflacion. Pérpos sigurimit té mbijetesés sé shtresés mé té
varfér, kjo masé né ményré indirekte do té€ ndihmoj rikuperimin e kuzhinave popullore dhe
bizneseve té cilat jané angazhuar né administrimin e késaj ndihme dhe produkteve Made in
Kosova.

5. Pagesa pér lehonat e papuna, do t€é ndihmojé shumé familje té reja, do té ndikojé pozitiv-
isht né mbarévajtjen e natalitetit, si parakusht pér njé t€ ardhme mé té miré té Republikés sé
Kosovés. Poashtu, shpérfaq pérkushtimin ndaj gruas né suaza té barazisé gjinore dhe rritjes
s€ pavarésisé financiare té tyre. Njé injekcion financiar mé i fuqishém né kété nénmasé, do té
kishte efekte ekonomike afatgjate, dhe do té ndihmonte ndér té tjera né mirémbajtje té tren-
dit té shtimit té popullatés sé Republikés sé Kosovés, gjegjésisht, fuqisé sé ardhme ekono-
mike. Sipas Lévizjes V'V, jané 13285 pérfituese nga shtesat pér lehonat.

6. Mbéshtetja e likuiditetit familjar, synohet té ofrohet pérmes subvencionimit pér 10% te
shumés totale té kredis€, deri né maksimumin prej 300 euro. Mund té konsiderohet se kjo
éshté njé masé e duhur pér té siguruar miréqenien e familjeve té cilat kané gjetur veten né
véshtirési financiare, si dhe pér té€ ngritur kérkesén né treg, Pérmiréson afarizmin e bankave,
pérmes rritjes s¢ kérkesés pér kredi té vogla. N¢é anén tjetér, mund té nxisé kérkesa té panev-
ojshme pér kredi, nése nuk ushtrohet njé kontroll i rrepté. Poashtu, kjo nénmasé mund té
konsiderohet vetém si njé zgjidhje e pérkohshme pér qytetarét me borxhe, sepse mundéson
shtyerjen e kthimit té borxheve dhe jo shlyerjen e tyre. Kérkesa pér huamarrje vazhdon té
jeté stabile, dhe mund té influencohet nga kjo nénmasé. Sipas njé pronocimi té€ zédhénésit té
Bankés Qéndrore té Kosovés dhéné mediumit Jepize.com,® kérkesat pér kredi deri né néntor
té vitit 2021, kapin vlerén e €1.6 miliardé, duke tejkaluar vlerén prej €1.47 miliardé té kredive
té leshuara pérgjate vitit 2020. Meqé kjo nénmasé éshté miratuar né tetor 2021, dhe né mung-
esé té té dhénave t€ mévonshme, pas néntorit 2021, nuk mund t€ konkludojmé nése kjo
nénmasé ka nxitur kredi-marrjen. Sipas Lévizjes VV, jane 5761 pérfitues nga kjo nénmasé.

'8 htps://www.evropaelire.org/a/reforma-sociale-ne-kosove /31781924.html, qasur me 3 Maj 2022
Y https://jepi i i ili

Masa 4. — Mbéshtetja pér publiken — 112 milioné EUR

Masa e 4-t€, Mbéshtetja pér publiken synon té rrisé cilésiné e shérbimeve publike dhe rrjedhi-
misht pérmirésimin e métejmé te miréqenies qytetare, népérmjet nénmasave si né vijim:

1. Mbéshtetja pér shéndetésiné synon vaksinimin kundér COVID-19, blerjen e barnave esen-

ciale si dhe mbulimin e kostos sé specializantéve té rinj. Pérkundér njé buxheti substancial
dedikuar késaj nénmase, Kosova vazhdon té pérballet me mungesé té barnave esenciale.?
Né ndérkohé jané rritur edhe ¢mimet e barnave né Kosové.” Kjo nénmasé éshté shumé e
réndésishme pér grupe si pensionistét dhe familjet né asistencé sociale, andaj duhet trajtuar
né ményre pro-aktive. Ligji pér ¢mimet e barnave duhet miratuar sa mé paré, krahas sigurimit
té barnave esenciale.
Edhe shkalla e vaksinimit kundér COVID-19, e cila ishte duke shkuar mité, sé fundmi ka
ngecur pér shkak té rénies sé interesimit.2 Ministria e Shéndetésisé, duhet té€ ndérmarr hapa
té métutjeshém, pér té rikthyer interesimin pér vaksinim. Rikthimi i COVID-19, né pérmasa
si¢ 1 kemi paré, do t€ mund té zhvleftésonte gjithé té arriturat dhe investimet e béra deri mé
sot né rimekembie e ringjallje, respektivisht.

2. Mbéshtetja pér Arsimin synon pérmirésimin e financave té universiteteve publike, blerjen e
teksteve mésimore dhe bursa pér studentét qé ndjekin mésimet né fushén e shkencave. Kjo
nénmasé duhet véné né veprim sa mé paré meqé lehtéson operimin e universitetit publik,
lehtéson barrén financiare pér familjet me fémijé nxénés dhe studentét. Targetimi i fushés
shkencore éshté i gélluar, ndérsa do t€ duhej té pérqendrohej me theks té vecanté né I'T.

3. Mbéshtetja e Kulturés dhe Sportit me qéllim organizimin dhe mbéshtetjen e ngjarjeve e
projekteve kulturore si mundési e promovimit té artistéve t€ rinj dhe mundésimin e turneve
dhe ngjarjeve tjera historike. Ministria e Kulturés Rinisé dhe Sportit, kishte publikuar listén
e pérfitueséve né Gusht 2021, por ishte térhequr mé pas né néntor 2021, pér shkak té njé
numri t€ madhe té ankesave té vendosura nga OJQ-té né lidhje me léshime procedurale.
Né ndérkohé, nuk ka ndonjé té dhéné né lidhje me progresin e késaj nénmase kritike pér
kulturén dhe sportin Kosovar.

4. Mbéshtetja e sigurisé pérmes pér blerjes sé pajisjeve dhe mjeteve ushtarake, éshté njé nén-
masé kritike pér siguriné e gjithmbarshme té Republikés sé Kosovés. Ndonése nuk ka infor-
mata nése éshté siguruar ndonjé pajisje apo mjet ushtarak, shuma e dedikuar éshté minimale
nése mirret né konsideraté kostoja e pajisjeve e mjeteve té tilla. Investimi né ndonjé start-up
t€ prodhimit, dizajnimit dhe/apo prodhimit t€ pajisjeve dhe mjeteve ushtarake do té ishte
mbase njé ide mé e gélluar, e cila do t€ mund té krijonte njé platformé pér formimin e ndér-
martijeve té sektorit ushtarak.

% https://atvlive.tv/lajme/ne-kosove-ka-mungese-te-barnave-esenciale-nje-problem-i-tille-eshte-edhe-ne-komunen-e-vushtrrise/, qasur me 4
Maj 2022
! https://zeri.info /aktuale /447350/rriten-edhe-cmimet-e-barnave-ne-kosove/, qasur me 4 Maj 2022

 https://www.evropaclire.org/a/interesim-i-ulet-per-vaksinim/31567934.html, qasur me 4 Maj 2022
3 https://www.mkrs-ks.org/Ppage=1,6,2714#.Yn]mSOhBzIU, qasur me 4 Maj 2022

5. Mbéshtetja e mérgatés népérmjet kostos sé reduktuar té policave kufitare, pérbén mé shumé
njé akt politik dhe nuk ka té dhéna nése ka arritur géllimin e lehtésimit té barrierrve pér
mérgaten toné. Kostoja e reduktuar ishte e miréseardhur nga mérgata, por ajo nuk zgjodhi
problemin kryesor qé has mérgata joné, pritjet e gjata né kufi. Pritjet gjaté hyrje-daljeve né
Kosové vazhdojné té jené té gjata. Zgjidhja e problemeve qé ndérlidhen me Kartonin e Gjel-
bér, do té kontribuonin mé shumé sesa kostoja e reduktuar e polisave kufitare, si njé zgjidhje
e pérhershme.

0. Mbéshtetja e ndérmarrijeve publike, synohet té kreditohen ndermarrjet publike me géllim nx-
jerrjen nga gjendja e rénduar financiare. Kjo nénmasé ka réndési t€ vecanté, sidomos né kon-
tekst té sektorit té energjisé né Kosové, pér shkak té€ problemeve qé rezultuan fillimisht nga
pandemia e mé pastaj nga agresioni Rus né Ukrainé. KOSTT-i ishte ndér té parét kompani
q€ ndezi alarmet né lidhje me borxhet e akumuluara e qé ndérlidhen me humbjet e energjisé
né veri té€ Mitrovicés, njé problem ky i nisur shumé kohé mé paré, por qé éshté pérkeqésuar si
rezultat 1 krizés energjetike pér té cilén né njé masé t€ madhe ka rrénjét tek pandemia. Shpér-
faqgja e problemeve t€ natyrés sé likuiditetit financiar t&€ KOSTT, béri q¢ Qeveria e Kosovés
t'i kthejé KOSTT 20 milioné Euro té cilat 1 kishte arkétuar né formé dividente nga e njéjta, né
kuadér té rishikimit té ligjit pér ndarje buxhetore.” Telekomi i1 Kosovés, dhe Trepca, pérfito-
jné 40 milioné BEuro, sipas deklarimeve té Qeverisé prononcuar né tetor 2021. Sipas te njejtit
prononcim, gjithashtu Qeveria nuk do te inkasoje dividente nga Telekomi.» Bazuar né kéto
té dhéna, dhe né faktin q¢ KOSTT, Telekomi dhe Trepga vazhdojné té operojné, mund té
konsiderohet qé Qeveria ka ndérmarr hapat minimal pér té siguruar vazhdimésiné e opera-
cioneve té kétyre kompanive publike.

=

* https://www.koha.net/arberi/302604/qeveria-ia-kthen-kostt-it-dividenten-ne-vlere-prej-20-milione-curo/, qasur me 26 Prill 2022
* https://www.monitor.al/kurti-telekomin-e-kosoves-do-ta-kthejme-ne-binar-te-zhvillimit-do-te-jete-lider/, qasur me 26 Prill 2022

16



Masa 5. — Investimi né infrastrukturé dhe ambient — 100 milioné
EUR

Me kété synohet té investohen rreth 100 milioné euro né projekte qé kané té béjné kryesisht me
infrastrukturé rrugore e hekurudhore, si dhe me investime né ruajtjen e ambientit. Kjo masé do
té ndihmonte shumé ekonominé e Kosovés, sidomos duke ngjallur sektorin e ndértimtarisé sé

ulét. Poashtu, njé pérqendrim i késaj maseé infrastrukture hekurudhore, sidomos asaj Prishtiné -
Durrés, do té ndihmonte pérspektivén e sektorit té transportit pér Kosovén. Pérderisa fizibiliteti
1 linjés hekurudhore Prishtiné - Durrés éshté afér kompletimit, nuk ka té dhéna pér ndérmarrje
té veprimeve tjera né kuadér té késaj mase.

Mbéshtetje té njéhershme
neé viere 100 Euro

Pérmes késaj mase té ndérmarr né funksion té rimékémbjes ekonomike, Qeveria do té shpérndaj
njé shumé té njéhershme né vleré 100 Euro. Sipas Qeverisé, pérfitues nga kjo pako do té jené té
gjithé punétorét e sektorit privat e publik, pensionistét, studentét dhe familjet né asistence so-
ciale. Pérjashtim béjné punétorét té cilét kané té ardhura qé tejkalojné 1,000 Euro pér njé muaj
kalendarik.

Efektet pozitive té késaj mase jané evidente né kuptim té lehtésimit té barrés financiare t familjes
kosovare sé paku pér njé periudhé njé mujore dhe pér té tejkaluar ngritjet enorme t€ ¢mimeve,
mbase, s€ paku pér njé muaj. Poashtu, pérbén njé injektim né treg i cili do t€ pérmirésoj af-
arizmin e bizneseve por kryesisht atyre ushgimore, meqé 100 Euro nuk mjafton pér t€ nxitur
investime né gjésende me vlera té larta.

Efektet negative, ndérlidhen me faktin qé nuké gjithpérfshirése, duke 1éné€ anash té papunésuarit.
Nuk ka shpérndarje té barabarté, é pérfitimet nga njé familje né tjetrén do té jené té ndryshme.
Njé familje me mé shuméé punésuar, do té perfitojné mé shumé krahasuar me psh. njé familje
me asistencé sociale, apo njé familje me njé té€ vetém té punésuar. Nga aspekti ekonomik, rritja
e kérkesés pér produkte e shérbime e financuar me kété injektim, do té keté efekt njé rritje in-
flacioni. N€ anén tjetér, marré parasysh shkallén e varésisé s¢ Kosovés nga importi i produkteve
ushgimore, mund té konkludohet se pjesa mé e madhe e késaj pakoje do té€ perfundoj jashté
Kosove. 100 milioné Euro sipas kritikéve, do t€ mund té investoheshin né projekte kapitale duke
rritur késhtu shkallén e punésimit dhe duke prekur pothuajse té gjitha sektorét e ekonomisé.
Sidoqofté, duhet potencuar qé kjo masé pérkundér efekteve negative mund té konsiderohet si njé
masé e duhur, duke u bazuar né ekperiencat e krizave para COVID-19, né vende té€ ndryshme té
botés, pér tejkalimin e té cilave ishin ndérmarré masa makroekonomike, perfshiré pagesa té njé-
hershme, t€ natyrés sé njejté me kété t& Kosovés. Sipas nje studimi publikuar nga International
Journal of Health Services® né lidhje me intervenimet makroekonomike, specifikisht dhurimet
né kesh dhe masat monetare jokonvencionale, transferime né formé té mallrave, financim té
sigurisé sociale, dhe masa drejtuar njé grupi té caktuar té popullatés, ka gjetur se kéto masa kané
prodhuar rezultate positive.

s://journals.sagepub.com/doi/full/10.1177/00207314211007100, Outcomes for Implemented Macroeconomic Policy Responses and
Multilateral Collaboration Strategies for Economic Recovery After a Crisis: A Rapid Scoping Review, qasur me 26 Prill 2022 18

Pérfundime

Studimi, sé€ pari ka identifikuar indikator matés té cilét korrespondojné me indikator ekono-
mik té denjé pér té matur rezultatet e pakos sé ringjalljes ekonomike. M€ pas, jané identifi-
kuar vlerat e indikatoréve pérkatés para prezantimit ée pakos, duke mundésuar krahasime
me vlerat e tyre, pas prezantimit té pakos. Poashtu, vlerésimet e efekteve té masave té€ pakos
jané béré bazuar né deklarime, publikime si dhe raportime té mediave. Natyrisht, pér shkak
t€ pamundésisé pér té gjetur té dhéna konkrete pér periudha té caktuara kohore, ca indikator
ka gené e pamundur pér t'u krahasuar, dhe né raste, prerjet e periudhave kohore pér analizé
éshté dashur té shkurtohen apo zgjaten, pér shkak té mungesés sé t€ dhénave nga institucio-
net pérkatése. Sidoqofté, raporti identifikon periudhat kohore té cilat jané perdorur pér té
béré analiza krahasuese pér té siguruar lexuesin né konsistencé. Né mungesé té té dhénave
pér veprime té€ ndérmarra nga akterét relevanté né lidhje me ndonjé prej masave, nuk ka qené
e mundur t€ béhet analizé krahasimore né kété piké kohore.

Masa e Paré konsiston nga veprime pérmes sé cilave Qeveria synon krijimin e vendeve
t€ reja t€ punés, kryesisht duke mbéshtetur né ményré té drejtpérdrejté punékérkuesit. Kjo
masé, rezulton si njé masé té cilés 1 éshté kushtuar vémendje e vecanté dhe éshté punuar me
intenzivisht ne ekzekutimin e saj. Nése bazohemi né deklaratat e Lévizjes VV, kjo masé ka
rezultuar me 1013 pérfitues nga rikthimi né puné pas humbjes sé vendit té punés gjaté pan-
demisé, 4066 pérfitues nga mbéshtetja pér té punésuarit e formalizuar, 4822 gra té€ punésuara
dhe 957 pérfitues nga trajnimi dhe punésimi né T1. Pa paragjykim ndaj saktésisé té té dhénave
né fjalé, mund té konsiderohet qé masa né fjalé ka prodhuar efektet e saja pozitive.

Né ndérkohe, studimi nuk ka arritur té gjejé ndonjé veprim né kuadér té€ skemave té punésimit
pér personat me nevoja té vecanta dhe skemat e granteve pér zanatet.

Masa e Dyté e Pakos sé Ringjalljes Ekonomike synon pérmirésimin e strukturés sé pérbérjes
s¢ PBB-sé pérmes favorizimit té sektoréve té caktuar ekonomik, sidomos prodhimin dhe
pérmirésimin e bilancit tregtar té vendit. E pérberé nga dy komponente, komponenta e paré
qé synon mundésimin e garancioneve kreditore, paraqitet si sukses, sé€ paku né rritjen e numrit
te bizneseve té grave. Sidoqofté, ngjizja e bizneseve té reja nuk nénkupton gjithsesi biznese
t€ suksesshme. Pér mé shumé, nevojitet kohé pér té kuptuar nése do té mbijetojné dhe pér
efektin e tyre né hallkat tjera té zinxhirit ekonomik.

Sipas té€ dhénave té mbledhura dhe té krahasuara, né kuadér té masés nr.2, éshté evidente qé
né vitin 2021 ka pasur mé shumé biznese té regjistruara sesa né vitin paraprak, ndérsa nuk
ka t€ dhéna né lidhje me numrin e start-up bizneseve pér géllime vleresimi, nése numri i tyre
éshté rritur né kété periudhé. Sidoqofte, veté fakti qé ka pasur bizneseé reja, mund té nenk-
uptoj edhe rritje véllimi né start-up biznese.



Eksporti 1 mallrave né muajin dhjetor 2021 shénon njé rritje prej 39.3%, duke krahasuar me
periudhén e njéjté té vitit 2020. Rritja e eksportit, né kété periudhé lehtésisht mund t’i ded-
ikohet fyterave té ngushté né procesin e liferimit té€ mallrave, pér shkak té kérkesés sé pérn-
jéhershme pér malléra pas lehtésimit t€ masave t€ pandemisé.

Investime né TI dhe Inovacion, ringjallja e fshatit pérmes bujqésisé dhe agro-turizmit nuk
duket té jené realizuar né pérmasat e duhura, ndérsa, sa i pérket rikuperimit t€ hotelerisé dhe
bizneseve t€ mbyllura, né mungese té té€ dhénave t€ strukturura, studimi ka béré njé hulumtim
né lidhje me mbyllje/hapjet e bizneseve dhe ka gjetur se numti i bizneseve t€ reja né vitin
2021 éshté mé i larté se ai i mbylljeve dhe shénon trend pozitiv né karahasim me vitin 2020.

Masa e Treté, si masé e asistencés sociale, me synim mbéshtetjen e familjeve pjesé e shtresave
mé té€ cenueshme té shoqéris€, éshté relativisht miré e ekzekutuar. Ka mundésuar lehtésim té
situatés sé¢ véshtirésuar ekonomike pér kéto segmente té shoqérisé kosovare. Kjo masé, nga
aspekti social natyrisht se do keté efekt né ngritjen e miréqenies sociale té grupeve té targetu-
ara, sidoqofté mbulueshméria e saj éshté e pérkohshme dhe jo gjithpérfshirése. Pensionet ash-
tu edhe asistenca sociale do t€ duhej té indeksohen pér t€ siguruar vazhdimési né lehtésimin e
rrethanave financiare pér kéto dy grupe. Pagesa per lehonat, éshté njé nénmasé e duhur sepse
forcon pozicionin e gruas dhe lehtéson financat e familjeve té reja si parakusht pér shtim té
natalietit. Reforma e Skemés Sociale, ka ngecur dhe duhet vullnet politik pér té tejkaluar situ-
atén. Eshté mése e domosdoshme té reformohen skemat sociale, dhe té krijohen mundési pér
vazhdimési né mbéshtetjen e grupeve t€ cenueshme, e poashtu edhe gjithpérfshirje.

Mbéshtetja e likuiditetit familjar duhet vrojtuar me kujdes meqé duket si njé skemé qé nxité
haumarrje pér té paguar njé borxh paraprak.

Masa e Katért, mbéshtetja pér publiken me géllim rritjen e cilésisé sé shérbimeve publike
dhe rrjedhimisht pérmirésimin e métejmé té miréqenies qytetare, éshté njé ndér masat me mé
s¢ shumti buxhet. Pérkundér réndésisé sé alokuar sé paku nga spektri 1 buxhetit, nuk éshté
ekzekutuar mjaftueshém. Vaksinimi si pjesé kyce e késaj mase nuk gézon iteresimin e publi-
kut né dozat e duhura. Mbéshtetja e Kulturés dhe Sportit ka ngecur si rezultat i ankimimit té
procesit té pérzgjedhjes sé perfitueséve. Nuk ka té dhéna né lidhje me mbéshtetjen financiare
t€ universiteteve publike, ndérsa mbéshtetja e sigurisé pérve¢ qé gézon pak fonde, nuk ka té
dhéna nése ato jané véné né puné.

Mbéshtetja e mérgatés népérmjet kostos sé reduktuar té policave kufitare nuk ka arritur
ndonjé efekt, meqé pritjet e mérgatés kosovare gjaté hyrje daljeve vazhdojné té€ jené t€ gjata.
Mbéshtetja e ndérmarrjeve publike, mund té konsiderohet e duhur nga fakti se ndérmarrjet
publike vazhdojné té operojné. Né anén tjetér, ndérmarrjet publike vazhdojné té ndeshen me
probleme likuditeti si¢ €shté rasti i KOSTT.

Masa e Pesté, me synim pérmirésimin e infrastrukturés nuk ka ndonjé rezultat té prekshém,
pérpos fizibiliteti 1 linjés hekurudhore Prishtiné-Durrés e cila sipas pronocimeve nga Min-
istria e Mjedisit, Planifikimit Hapésinor dhe Infrastrukturés éshté afér kompletimit.



Rekomandime

Masat e Ringjalljes Ekonomike né Republikén e Kosovés jané té natyrés afatgjate, andaj edhe
prodhimi i rezultateve pérkon me njé periudhe mé afatgjate. Né kété kontekst mund té konk-
ludojmé se me kété studim, éshté béré njé pérpjekje pér té kapur rezultatet fillestare té imple-
mentimit t€ pakos, duke nxjerré dhe analizuar informata né lidhje me pérparimet né fushat qé

pakoja synon té ringjallé. Sipas té gjeturave, disa nga rekomandimet pér Qeveriné e Repub-

likés sé Kosovés jané:

Krahas pamundésisé pér té€ béré analiza shumé té thukéta té efekteve té pakos sé ring-
jalljes, duhet potencuar faktin qé té dhénat statistikore té natyrés ekonomike, sociale etj,
né Republikén e Kosovés, nuk prodhohen né intervale té rregullta, nuk kategorizohen e
sub-kategorizohen pér té kénaqur nevojat studimore. Strukturimi i uebsajteve, nuk ofron
lehtési né navigim dhe gjetje té logjikshme té té dhénave népér institucione shtetérore.
Prandaj éshté shumé e réndésishme qé institucionet pérkatese si ASK, BQK, Ministrité
relevante, t€ ndérmarrin hapa konkret né avancimin e mekanizmave pér t€ mundésuar
qasje té lehté né té dhéna statistikore, zgjerim t€ gamés sé t€ dhénave statistikore, té sig-
urojé té dhéna mbrenda intervaleve té€ caktuara kohore. Né lidhje me pakon e ringjalljes,
rekomandohet qé Qeveria e Republikés sé Kosovés té prodhojé informata té strukturuar,
té qasshme, pér veprimet e ndérmarra né kuadér té masés, vlerat e shpenzuara, dhe infor-
mata tjera relevante.

Qeveria e Republikés sé Kosovés, duhet té bashképunoj me té gjitha palét e interesit.
Komunikimi me palét e interesit krijon njé platformé prej nga mund té krijohen ide dhe
shkémbehen pérvoja pér njé implementim sa mé té efektshém té masave té pakos. Eshté
poashtu shumé me réndési komunikimi me biznese, pérfagésues té grupeve té targetuara,
OJQ dhe subjekte tjera pérfituese nga masat e pakos, pér té marré informata né lidhje me
efektet e masave. Njé hulumtim i efekteve té masave, do té mundésonte qé qeveria té iden-
tifikoj masat me frytédhénése dhe kanalizoj mé shumé resorse financiare né masa té tilla.

Pakoja e ringjalljes, pa paragjykim, duket se né pika té caktuara diskriminon segmente té
caktuara té shoqérisé, si né rastin e mbéshtetjes pér humbjen e kryefamiljarit. Prandaj
duhet siguruar qé pakoja té jeté gjithpérfshirese dhe jo-diskriminuese, duke mbéshtetetur
secilén familje e cila ka humbur anétar nga COVID-19. Andaj né pakot e ardhshme, njé
diskriminim i tillé nuk duhet qé té paraqitet.



Qeveria e Republikés sé¢ Kosovés duhet té shtyjé sa mé shumé projekte kapitale si njé
ményré e leverdishme pér té injektuar para né ekonominé e saj, e qé rezulton doemos me
rritje t€ shkallés sé punésimit. Shumé projekte kapitale kané stagnuar népér mekanizmat e
gjykatés sé tenderéve, andaj me urgjencé duhet zgjedhur kété ¢éshtje. Projektet kapitali, e
sidomos ato qé ndérlidhen me energjiné, sigurojné vende té reja té€ punés, dhe ndihmojné
Kosovén né arritjen e objektivave afatgjate.

Ekzekutimi i masave nuk éshté duke ecur né ményré paralele, dhe derisa njé masé éshté
ekzekutuar mé intenzivisht, njé masé tjetér ka mbetur prapa. Do té ishte shumé efektive
sikur t€ gjitha masat t€ ecin paralelisht dhe bashké pér té siguruar kohezionin dhe sinerg-
jit¢ e mundshme. Kjo pasi qé né kété ményré do té€ arrihej njé gjithpérfshirje e qytetaréve
qé do té jené pérfitues nga masat e pakos.

